
RESOLUCION POLA QUE SE MODIFICA O PERIODO DE EXTRACCION DE SEMENTE
DE MEXILLON EN BANCOS NATURAIS

ANTECEDENTES

1. O dia 19/04/2024, a Federacion de Asociacidns de Mexilloeiros (FEMEX) presenta un
escrito no que sinala que as restricidons impostas para a extracciéon de semente de
mexillén provocaron que alglns socios non puideran finalizar a sua recollida, polo que
solicita a ampliacion do periodo ata o 15/06/2024.

2. Con data do 24/04/2024, Promotora Industrial Sadense, SA solicita a prérroga do
prazo do periodo de extraccion de semente de mexillon nos bancos naturais ata o mes
de maio, toda vez que os ultimos temporais coincidiron coa época de recoleccién,
impedindo a mesma.

3. 0 22/04/2024, a Direccion Xeral de Pesca, Acuicultura e Innovacién Tecnoldxica
solicita informe aos membros da Comisién do Mexilldn. As seguintes entidades
remitiron contestacién, informando todas favorablemente: Federacién de
Asociaciones de Mejilloneros de Arousa y Norte (FARN), Asociacidon de Mejilloneros
Profesionales “A Marxa”, Amegrove Soc. Cooperativa Galega, “Asmecruz” Sociedad
Cooperativa Gallega, a Organizacion de Productores de Mejillon de Galicia “Opmega”
e Asociacion de Mexilloneiros da Illa de Arousa.

4. Con data 29/04/2024, o director xeral de Pesca, Acuicultura e Innovacion
Tecnoléxica emite informe no que indica que non atopa inconveniente en que se
amplie de forma extraordinaria o periodo de extraccion da semente de mexillén ata o
31/05/2024, cunha serie de limitacidns en canto as zonas de extraccidn.

CONSIDERACIONS LEGAIS E TECNICAS

1. O Decreto 406/1996, do 7 de novembro, polo que se aproba o Regulamento de
viveiros de cultivos marifios nas augas de Galicia, modificado polo Decreto 338/1999,
do 3 de decembro, dispon que as condicions das habilitacions para o abastecemento
de semente en banco natural, as zonas e periodos de extraccion e as cantidades
maximas a extraer en cada zona, se regulardn mediante Orde da conselleria
competente en materia de acuicultura.

2. Por Orde do 26 de outubro do 2000 regulase a extraccion de semente de mexillon
en bancos naturais, fixando no seu artigo 4 como periodo de extraccion o
comprendido entre o 1 de decembro e o 30 de abril. A sta vez establécese que se
prohibe a extraccién de semente os sabados, domingos e festivos.

3. A disposicién adicional da Orde do 26 de outubro do 2000 establece que en funcién
das caracteristicas conxunturais de cada campafia e cando o seguimento e avaliacion
dos recursos o aconselle, a direccion territorial, dentro do ambito da sia competencia,
podera modificar as zonas, cantidades e periodos de extraccion mediante resolucién
motivada que debera ser comunicada aos interesados.

4. A Orde do 22 de decembro de 2021, pola que se aproban os plans de xestion para
recursos especificos e algas en Galicia para o trienio 2022-2024, establece no seu
artigo 2: “Aprébanse os plans de xestion para o trienio 2022-2024 para a explotacion
sustentable do percebe, presentados polas entidades asociativas do sector, que se
relacionan no cadro A. Os plans de xestion de percebe que inclden zonas de reserva para
a extraccion da semente de mexillén e zonas de explotacion exclusiva de percebe, e as
coordenadas xeogrdficas das mesmas, se relacionan no cadro B.”

Mediante resolucidns da agora directora territorial da Corufia acordaronse medidas
de adaptacion dos ditos plans de xestion de percebe.

(https://www.pescadeqgalicia.gal/gl/zonasreservamexilla_zonasexclusivaspercebe)

5. Consonte ao disposto no informe do director xeral de Pesca, Acuicultura e
Innovacion Tecnoloxica emitido o 29/04/2024: “(...) constatase que a dependencia dos
factores climatoléxicos nos desoves do mexillén, asi como a limitacion das zonas para a
extraccion de semente de mexillén en banco natural, ademais das sucesivas borrascas
que sucederon este inverno, limitaron o numero de dias aptos para a realizacion desta
actividade (extraccion de semente de mexillon dos bancos naturais). (..)

Por outra banda, resultan relevantes os resultados dos informes de recontos larvarios
feitos en colaboracién co laboratorio de inmunoloxia (CINBIO) da Universidade de Vigo
(UVIGO) e o Centro de Investigacions Marinias (CIMA). (...)”

Por conseguinte, a dita direccion xeral, vistas as solicitudes achegadas e tendo en
conta as posibles necesidades concretas para completar o abastecemento de
semente de mexillén nalgunhas bateas, informa que compre ampliar o periodo de
recoleccién de semente de mexillédn en rocha ata o 31/05/2024 no marco do disposto
na Orde do 26 de outubro do 2000, cunha serie de limitacions en canto as zonas de
extraccion.

De acordo coa disposicién adicional da Orde do 26 de outubro do 2000 esta Direccion
Territorial é competente para ditar esta resolucién.

En base ao exposto,

RESOLVO

1. Modificar, con caracter extraordinario, o periodo de extraccion de semente de
mexillbn en bancos naturais do ambito territorial de competencia desta
direccion territorial, establecendo como periodo de extraccion o comprendido entre
0 1 de decembro de 2023 e o0 31 de maio de 2024, entre as 7:00 e as 20:00 horas;
respectando a prohibicién de extraer semente de mexillon os sabados, domingos e
festivos.

Deberan respectarse as zonas de explotacion exclusiva de percebe relacionadas
na Orde do 22 de decembro de 2021 pola que se aproban os plans de xestion para
recursos especificos e algas en Galicia para o trienio 2022-2024, asi como nas
resolucions polas que se adoptan medidas de adaptacion do plan de xestion de
percebe.

2. Non autorizar a modificacion do periodo de extraccion de semente de mexillén
no ambito do Parque Nacional Maritimo Terrestre das Illas Atlanticas de Galicia.

Contra esta resolucién, que non pon fin & via administrativa, poderase interpoiier
recurso de alzada no prazo dun mes ante a persoa titular do conselleria do Mar, de
conformidade co disposto nos artigos 121 e 122 da Lei 39/2015, do 1 de outubro, do
procedemento administrativo comun das administracions publicas.

A Coruna,

Documento asinado dixitalmente ao marxe.

Asinado por: CANCELO BAQUERO, MARIA JOSE

Cargo: Directora Territorial
Data e hora: 29/04/2024 13:42:16

